
   Чиперкке хĕрсене каччăсем юратаççĕ,

Çутă уйăх пăхать вăтанса.

Вĕсене йăпатса шăпчăксем юр юрлаççĕ,

Манăн çеç ăш çунать кулянса.



Чиперкке ташшине каччăсем ал çупаççĕ,

Вăйăра каçсерен вăл ташлать.

Калăн, уншăн кăна çăлтăрсем вăй выляççĕ,

Ман тĕлте йăмра çеç каш кашлать.



Чиперкке аллисем ĕç тытса ывăнмаççĕ,

Сăрланаççĕ вĕсем писевпе.

Чиперкке шыракан каччăсем ăнланмаççĕ:

Хĕр чипер сăнпа мар, ăсĕпе.

  